
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

Hubungan Antara Impak Teknologi Maklumat Dan Budaya
Organisasi Dalam Kalangan Kakitangan FRIM

ABSTRAK

Penggunaan teknologi dalam organisasi telah mengubah sistem, struktur serta tabiat manusia,
sama ada secara peribadi mahupun cara mereka bekerja. la banyak memberikan impak kepada
sistem komunikasi dalam sesebuah organisasi. Penggunaannya sangat membantu kerana tuntutan
organisasi pada masa kini yang memerlukan pelbagai informasi serta maklumat dengan kadar yang
cepat dan pantas selain memerlukan pemindahan maklumat yang melibatkan pelbagai jenis bentuk
dan medium. Penggunaan teknologi maklumat juga mempengaruhi budaya kerja dalam organisasi.
Menggunakan Teori Naturalisasi Media (Media Naturalness Theory) yang dipelopori oleh Ned Kock
pada tahun 2001, kajian ini dilakukan untuk melihat impak penggunaan teknologi keatas budaya
dalam kalangan kakitangan di Institut Penyelidikan Perhutanan Malaysia (FRIM), Kepong, Kuala
Lumpur.

Kata kunci: kognitif, budaya kerja, teknologi maklumat, Teori Naturalisasi Media.

The use of technology in organizations has changed human systems, structures and habits,
both personally and the way they work. It has a lot of impact on the communication system in an
organization. Its use is very helpful because of the demands of today's organizations that require a
variety of information and information at a fast and rapid rate in addition to requiring the transfer of
information involving various forms and mediums. The use of information technology also influences
the work culture in the organization. Using the Naturalness Media Theory by Ned Kock in 2001, this
study was conducted to look at the impact of technology use on culture among staff at the Forest
Research Institute of Malaysia (FRIM), Kepong, Kuala Lumpur

Key word: cognitive, work culture, information technology, Media Naturalization Theory

PENGENALAN

Teknologi maklumat terus bergerak ke hadapan seiring dengan perkembangan arus
globalisasi dunia dan ia berjaya mempengaruhi perkembangan dan pembangunan Negara. Sejak
beberapa tahun ini, Negara telah memperlihatkan perkembangan yang pesat dalam bidang
teknologi maklumat (Abdul Talib & Jamaludin, 2003). Penggunaan teknologi maklumat ini penting
dalam sesebuah organisasi. Hal ini demikian kerana ia dapat meningkatkan prestasi dan kecekapan

operasi, menjadikan sumber maklumat diuruskan dengan lebih sistematik dan pantas serta
merupakan alat yang strategik untuk mencapai sesuatu objektif dalam organisasi.

Penggunaan teknologi sebenarnya telah banyak memberikan impak kepada sistem
komunikasi dalam sesebuah organisasi. Malah, bukan sahaja dalam organisasi, teknologi telah
banyak membantu manusia untuk menjalani kehidupan dengan lebih baik. Kebolehan komputer dan
pelbagai jenis perisian dalam mempercepatkan tempoh bekerja serta sistem telekomunikasi
(Davenport dan Short,1990) ahli dalam organisasi menjadi kerangka atau definisi awal kepada
teknologi.

Budaya kerja menurut Brown (1998), ialah sebagai corak kepercayaan, nilai dan belajar cara-
cara mengatasi dengan pengalaman yang telah dibangunkan dalam perjalanan sejarah organisasi,
dan yang cenderung untuk dimanifestasikan dalam pengaturan bahan dan dalam tingkah laku ahli-
ahlinya. Ini menunjukkan bahawa budaya kerja yang dinyatakan dalam organisasi adalah untuk
membentuk cara bagaimana seharusnya ahli organisasi harus berkelakuan. Harrison (1993)
mengatakan bahawa budaya kerja termasuklah kualiti organisasi tersebut dengan memberikan iklim
dan rasa yang tertentu. Hasil daripadanya sifat-sifat yang berbeza antara organisasi boleh
ditunjukkan melalui empat dimensi iaitu kuasa, peranan, pencapaian dan sokongan. Budaya juga
merupakan sebuah sistem pengetahuan, standard untuk memahami, percaya, menilai dan bertindak
sebagai fungsi untuk menghubungkan masyarakat manusia ke pengaturan lingkungan mereka
(Robbins, 2003).

Arnold (2005) menunjukkan bahawa budaya kerja terdiri daripada gabungan antara norma,
kepercayaan, prinsip dan cara berkelakuan yang berbeza serta ia mampu memberikan setiap
organisasi watak berbeza. Budaya kerja mencipta andaian iaitu sesuatu perkara yang diterima
sebagai satu cara untuk melakukan sesuatu dan disampaikan kepada ahli-ahli baru dalam sesebuah
organisasi. Antara fungsi utama budaya kerja juga adalah untuk menentukan cara untuk melakukan
sesuatu untuk memberi makna kepada kehidupan organisasi.

Dengan menggunakan Teori Kenaturulan Media yang diasaskan oleh Ned Kock pada tahun
2001, kajian kami akan memfokuskan kepada impak penggunaan teknologi maklumat dari aspek
kognitif. Sehubungan itu, kajian ini telah dijalankan di organisasi Forest Research Institute Malaysia
(FRIM) bagi mengenal pasti hubungan di antara impak penggunaan teknologi maklumat dari aspek
kognitif, dalam kalangan kakitangan FRIM.

PERSOALAN KAJIAN

Kajian ini dijalankan ke atas organisasi FRIM untuk menjawab persoalan, sejauhmanakah
hubungan antara impak penggunaan teknologi maklumat dari aspek kognitif mempengaruhi budaya
kerja dalam kalangan kakitangan FRIM?

OBJEKTIF KAJIAN

Kajian ini secara umumnya dilakukan bagi mengenalpasti hubungan di antara impak
penggunaan teknologi maklumat dengan budaya kerja dalam kalangan kakitangan FRIM. Secara
khususnya kajian ini di lakukan untuk mengenalpasti hubungan antara impak teknologi maklumat
dari aspek usaha kognitif dengan budaya organisasi dalam kalangan kakitangan FRIM.

PENGGUNAAN TEKNOLOGI MAKLUMAT DI ORGANISASI

Teknologi maklumat merupakan unsur teknologi yang ada kaitan dengan proses mengendali
informasi yang mengandungi maklumat tentang sesuatu dalam bentuk teks, imej, video dan audio.
Melihat kepada tuntutan dan keadaan organisasi pada masa kini, yang memerlukan pelbagai
informasi serta maklumat dengan kadar yang cepat dan pantas, pemindahan maklumat dalam

organisasi tidak lagi sekadar tertakluk kepada pemindahan teks semata-mata, malah melibatkan
pelbagai jenis bentuk dan medium (Zulkiple Abd Ghani, 2001).

Tusubira dan Mulira (2004) menyatakan bahawa di peringkat organisasi, penggunaan
teknologi maklumat telah diterima secara meluas. Malah, pengintegrasian teknologi maklumat
dalam fungsi organisasi dianggap penting terutamanya dalam proses meningkatkan kecekapan
operasi serta nilai berdaya saing. Teknologi maklumat juga dianggap sebagai satu alat untuk
transofmasi organisasi yang lebih baik. Penggunaan teknologi maklumat memerlukan proses yang
menyeluruh dalam gerak kerja pengurusan organisasi supaya visi dan misi organisasi dapat dicapai.
Organisasi juga harus menyediakan satu kaedah dan polisi yang sistematik untuk
mengimplementasikan teknologi maklumat dalam sistem, prosedur dan tingkahlaku organisasi.

Penerimaan teknologi maklumat dalam pengurusan organisasi ini turut disokong oleh Abdul
Talib dan Jamaludin (2003) dalam kajian mereka. Teknologi maklumat dikatakan data menyediakan
kemudahan dan membantu pihak pengurusan untuk memahami sesuatu aspek pengetahuan
berkaitan teknologi yang dapat meningkatkan keberkesanan pengurusan sesebuah organisasi.
Teknologi maklumat juga berperanan sebagai penghubung di antara organisasi dengan pihak
berkepentingan yang lain. Maka, pihak pengurusan harus peka kepada setiap perubahan yang
berlaku dalam organisasi memandangkan teknologi maklumat turut berfungsi sebagai agen
perubahan organisasi di mana ia memerlukan penglibatan kemahiran pekerja, aktiviti seharian
pengurus dan kebolehan organisasi untuk bertindak balas dengan keperluan pelanggan.

Penggunaan teknologi maklumat dikatakan mempunyai impaknya yang tersendiri kepada
usaha atau elemen kognitif dalam orgnisasi. Bloom (1956) mendefinisikan kognitif sebagai
kemampuan intelektual dalam berfikir, mengetahui dan menyelasaikan masalah yang terdiri
daripada enam elemen iaitu pengetahuan, pemahaman, penerapan, analisis, sintesa dan evaluasi.
Bresnahan et al. (1999) pula menyatakan teknologi maklumat akan memberi impak dari segi kognitif
melalui elemen pendidikan dan pengalaman. Ini bermakna, penggunaan teknologi maklumat telah
memberi satu perspektif baru dalam sesebuah organisasi iaitu keperluan kepada pekerja yang
mempunyai pendidikan yang tinggi sama ada formal atau tidak formal untuk memenuhi elemen
kognitif ini.

BUDAYA KERJA DI ORGANISASI

Menurut Rice dan Leonardi (2012), salah satu ciri-ciri budaya kerja yang berkaitan dengan
teknologi maklumat ialah penyerapan kapasiti (absorptive capacity) iaitu keupayaan organisasi
untuk mengiktiraf nilai maklumat baru, mengasimilasikan dan mengaplikasikan pada nilai komersial.
Pernggunaan teknologi maklumat dikatakan ada kesannya terhadap perubahan dalam budaya kerja
dari aspek merubah pola komunikasi organisasi, merubah corak kebiasaan kerja dan membentuk
kembali proses dan struktur organisasi.

Penerimaan teknologi yang membawa kepada penggunaan teknologi maklumat di organisasi
menggambarkan bahawa warga organisasi boleh menerima perubahan dalam organisasi yang juga
satu peruahan kepada budaya kerja. Organisasi yang menggalakkan perubahan dalam organisasi
akan menyediakan peralatan dan persekitaran yang kondusif khususnya dalam proses
implementasi teknologi maklumat berjaya dalam sesebuah organisasi seiring dengan konsep
kognitif. Ini disokong oleh Zakaria et al. (2010) dalam kajiannya mendapati bahawa apabila elemen
kognitif dipenuhi yakni warga organisasi mempunyai pendidikan, pengetahuan dan mampu
menerima, jadinya budaya kerja tidak menjadi masalah dalam proses implimentasi penggunaan
teknologi baru.

TEORI NATURALISASI MEDIA
Teori ini diasaskan oleh Ned Kock pada tahun 2001. Pada awalnya, teori ini merupakan

lanjutan daripada Teori Kekayaan Media (Media Richness Theory) yang diasaskan oleh Daft dan
Lengel pada tahun 1984. Teori ini dibangunkan berasaskan dengan teori evolusi Darwin, yang mana

sesuai dengan teori-teori sosial yang sedia ada mengenai tabiat manusia terhadap penggunaan alat
komunikasi elektronik. Teori ini mempunyai lima elemen penting; yang mana ingin melihat sejauh
mana darjah kebersamaan-lokasi antara ahli yang berkomunikasi. Kedua, melihat darjah
keseragaman. Ketiga, melihat kebolehan individu memahami ekspresi wajah. Keempat, melihat
kebolehan individu memahami bahasa badan. Dan yang kelima, melihat kebolehan individu
memahami serta mendengar terhadap komunikasi verbal.

Selain itu, Kock berpendapat, dengan menggunakan kaedah komunikasi pada masa kini, yang
banyak menggunakan pelbagai jenis media, telah meningkatkan usaha kognitif dalam diri
seseorang. Hal ini kerana pada masa dahulu manusia sudah terbiasa dengan komunikasi secara
bersemuka, namun dengan terciptanya pelbagai jenis media, manusia sudah tidak perlu bersemuka
untuk berkomunikasi. Namun, lebih banyak usaha kognitif terpaksa digunakan untuk memahami
maksud komunikasi, yang manakomunikasi yang tidak secara bersemuka ini boleh menimbulkan
pelbagai maksud, kepada setiap individu yang berbeza.

Sehubungan dengan teori ini, kerangka teoritikal kajian telah dibina menggunakan hipotesis
awal yang dikeluarkan oleh Ned Kock melalui teori ini. Dalam kerangka ini, hipotesis awal yang
terdiri daripada usaha kognitif. Hipotesis ini telah membentuk pemboleh ubah bebas yang mana
menjadi asas paling penting dalam kajian ini. Manakala pembolehubah bersandar pula terdiri
daripada nilai, symbol dan perbezaan. Melalui kedua-dua pembolehubah ini membentuk objektif
utama kajian ini; yang mana ingin mengkaji hubungan di antara teknologi maklumat dengan budaya
kerja dalam kalangan kakitangan FRIM.

KERANGKA TEORITIKAL KAJIAN

Hubungan antara teknologi maklumat dan
budaya kerja kakitangan di FRIM

Teknologi Maklumat

N > Budaya kerja
Kognitif

Rajah 1: Kerangka teoritikal kajian
METODOLOGI KAJIAN

Kajian ini menggunakan kaedah tinjauan secara bersemuka iaitu menggunakan borang soal
selidik dengan teknik serah dan kutip. Kajian ini diadakan di Forest Research Institute of Malaysia
(FRIM) di Kepong. Responden terdiri daripada pelbagai peringkat usia. Lokasi kajian tertumpu di
bangunan Bioteknologi Hutan, Biodiversiti dan Pusat Penemuan Ubat- Ubatan FRIM. Enam puluh
keping borang soal selidik akan diedarkan kepada responden. Instrumen diukur bersama dengan
skala Likert 5-poin yang digunakan untuk mengukur angkubah bergantung dan bebas (Sekaran,
2006). Soalan yang ditanyakan adalah berbentuk soalan tertutup.

HASIL KAJIAN
Item pemindahan maklumat lebih cekap mencatatkan nilai yang paling tinggi (min :4.40, s.p:

0.495). Manakala item membantu dalam aspek pendidikan mencatatkan nilai kedua tertinggi (min :
4.36, s.p : 0.485). Nilai min yang sangat tinggi dalam kedua-dua item ini menunjukkan bahawa

responden sangat bersetuju bahawa penggunaan teknologi sangat membantu dari aspek
pemindahan maklumat dan pendidikan dalam organisasi.

ltem Min S.P.
Kognitif

Membantu dalam aspek pendidikan 4.36 485
Pemindahan maklumat lebih cekap 4.40 495
Membantu memahami dan keterlibatan dalam 4.16 .681
komunikasi
Membantu memahami maklumat dalam satu lokasi 4.16 .548
Berfikir sebagai sebahagian daripada organisasi 3.92 .566
Menghasilkan kerja yang berinovasi 3.96 450
Meningkatkan kecekapan dan kemahiran kerja 3.92 .900
Membantu meningkatkan produktiviti 4.04 450
Rasa puas menjalankan tugas 3.96 450

Rajah 2: Min Keseluruhan Impak Penggunaan Teknologi Maklumat

Impak penggunaan teknologi maklumat secara umum dan perubahan lanskap organisasi
dalam kalangan kakitangan FRIM adalah positif (r = .566). Dapatan kajian juga menunjukkan
bahawa impak penggunaan teknologi maklumat mempunyai hubungan positif dengan budaya
kerjadalam kakitangan FRIM. Ini disokong oleh Davies (2010) dalam kajiannya yang menyatakan
bahawa perubahan budaya dan perubahan dalam aspek implementasi teknologi maklumat berjalan
seiring. Ini bermakna, jika adanya penggunaan teknologi maklumat, maka secara tidak langsung,
perubahan budaya kerja dalam organisasi akan turut berubah. Dapat disimpulkan bahawa semakin
tinggi penggunaan teknologi, semakin tinggi impak terhadap budaya kerja.

Pembolehubah Budaya dan Lanskap Organisasi
Impak Penggunaan Teknologi Maklumat .566**
Nota: ** korelasi adalah signifikan pada tahap 0.01 (2-tailed)
Rajah 3: Pekali Korelasi di antara Impak Penggunaan Teknologi Maklumat dan Budaya kerja dalam
kalangan kakitangan FRIM

Impak penggunaan teknologi maklumat dari aspek kognitif dengan budaya kerja dalam
kalangan kakitangan FRIM adalah positif (r = .464). Dapatan kajian juga menunjukkan bahawa
impak penggunaan teknologi maklumat dari aspek usaha kognitif mempunyai hubungan positif
dengan budaya kerja dalam kakitangan FRIM. la disokong oleh Zakaria et al. (2010) dalam
kajiannya mendapati bahawa apabila elemen kognitif dipenuhi yakni warga organisasi mempunyai
pendidikan, pengetahuan dan mampu menerima, jadinya budaya kerja tidak menjadi masalah dalam
proses implimentasi penggunaan teknologi baru. Dapat disimpulkan, semakin tinggi impak
penggunaan teknologi dari aspek usaha kognitif, semakin tinggi kesannya budaya kerja.

Pembolehubah Budaya dan Lanskap Organisasi

Koknitif A64**

Nota: ** korelasi adalah signifikan pada tahap 0.01 (2-tailed)
Rajah 4: Pekali Korelasi di antara Impak Penggunaan Teknologi Maklumat dan Budaya kerja dari
aspek usaha kognitif dalam kalangan kakitangan FRIM

KESIMPULAN

Kajian lapangan yang telah dilakukan di FRIM ini membantu organisasi ini untuk
membangunkan aspek teknologi maklumat kerana dapatan kajian menunjukkan penggunaan
teknologi maklumat mempunyai hubungan yang signifikan dengan budaya kerja organisasi. Hal ini
menggambarkan jika penggunaan teknologi maklumat adalah tinggi, budaya kerja organisasi akan
turut meningkat. Justeru, hasil dapatan daripada kajian ini membolehkan FRIM memperbaiki dan
menyediakan kemudahan teknologi maklumat yang baik kepada para pekerjanya bagi
membolehkan terbentuknya budaya kerja organisasi yang baik.

